Pax

Ein flymotor eksploderer. Eit fly styrtar mot bakken. Mykje tyder på at det er slutten for alle ombord. Men for nokre av dei er det ein start. I lufta mellom Stockholm og Oslo følgjer me sju personar og eit hjarte på veg frå ein kropp til ein annan. Alle sju har noko dei flyktar frå. Når den tunge flykroppen stuper nedover, ser dei livet i eit anna perspektiv. Det heiter seg at livet er ei reise. Pax er ei reise for livet. 

Lagnader blir fletta saman på denne flyturen. Dei usynlege samanhengane i livet blir synlege. Kjedereaksjonar blir avdekte. 

Korleis reagerer ei kvinne som nettopp har prøvt å ta sitt eige liv når ho hamnar i ein livstrugande situasjon? Kva tenkjer mannen hennar, krigsreporteren, som er vant til å sjå døden i kvitauget? Kva gjer ein rundbrennar og familiefar når alt håp er ute? Korleis kjennest det for ein dyktig hjartekirurg å forstå at han ikkje er allmektig? Kva med jenta som trur, men tviler på om Gud har noka tru på henne lenger? 

Når ein ikkje lenger ser noka framtid, ser ein fortida - og notida - i eit nytt lys. Det er inga tid å miste. Det er tid for oppklaringar. For redsel og panikk. Eller klarleik og ro. Kva ville du tenkt om du trudde livet ditt var over om nokre sekund? 

PAX er eit intimt og mektig drama om sju menneske i møte med seg sjølve i ei krise. Aldri er livet så nært som når ein ser slutten nærme seg. 

Eit stjernelag av norske og svenske skodespelarar dekkjer rollene i filmen: Ellen Dorrit Petersen, Samuel Fröler, Ida Elise Broch, Kyrre Haugen Sydness, Kristoffer Joner, Thomas von Brömssen, Anneke von der Lippe og Olivia Nystedt (10 år), saman med Pia Tjelta, Ane Dahl Torp, Björn Granath, Annika Hallin, Marika Lagercrantz og Dhafer Youssef. 

